 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Իրավական ակտի անհրաժեշտությունը
[bookmark: _GoBack]Նախագծի ընդունումը պայմանավորված է 2021 թվականին Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման (այսուհետ՝ ԿՆՃՑԲԾ), Կենսական նշանակության ճանապարհային ցանցի բարելավման լրացուցիչ (այսուհետ՝ ԿՆՃՑԲԾ ԼՖ), Կենսական նշանակության ճանապարհային ցանցի բարելավման 2-րդ լրացուցիչ (այսուհետ՝ ԿՆՃՑԲԾ ԼՖ 2), Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 2) (այսուհետ՝ Տրանշ 2), Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 3) (այսուհետ՝ Տրանշ 3) և Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում (այսուհետ՝ Մ6 ԱԶԲ) ծրագրերի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
Կենսական նշանակության ճանապարհային ցանցի բարելավման լրացուցիչ ֆինանսավորման ծրագրի շրջանակներում ընտրված Կենսական նշանակության ճանապարհները բարելավելու միջոցով ակնկալվում էր բարելավել շուկաների և ծառայությունների հասանելիությունը գյուղական համայնքների համար և հզորացնել ՏԿԵՆ կարողությունը՝ կառավարելու համար Կենսական նշանակության ճանապարհային ցանցը: Հիմնանորոգման աշխատանքներն իրականացվել և ավարտվել են: Հիմնանորագման աշխատանքների իրականացման համար կնքվել էին նաև տեխնիկական, հեղինակային հսկողության, նաև հիմնանորոգվող ճանապարհների տեխնիկական աուդիտի խորհրդատվական ծառայությունների մատուցման պայմանագրեր: Սակայն ծրագրի վարկային միջոցները սպառվել են, առկա են դեռևս խորհրդատվական ծառայությունների մատուցման գործող պայմանագրեր, որոնց շրջանակներում պետք է կատարվեն  վճարումներ:  
Միևնույն ժամանակ ՀԲ ֆինանսավորմամբ գործող ԿՆՃԲԾ-ի շրջանակներում առկա են դեռևս չծախսված վարկային և համաֆինանսավորման միջոցներ, որոնց հաշվին կկատարվեն առկա վճարումները: Արդյունքում անհրաժեշտ է 2021թվականի պետական բյուջեում կատարել վերաբաշխումներ և ԿՆՃՑԲ ծրագրի (1049) 11005 «Այլ ծախսեր» միջոցառմանը անհրաժեշտ 310,000.00 հազար ՀՀ դրամ գումարը վերաբաշխել  ԿՆՃՑԲ ԼՖ ծրագրի (1049) 11006 միջոցառման «Այլ ծախսեր» հոդվածից։ 
Իսկ ԿՆՃՑԲ ԼՖ ծրագրի շրջանակներում նախատեսված էր հիմնանորոգել 155 կմ ընդհանուր երկարությամբ ճանապարհահատվածներ, սակայն ծրագրի շրջանակներում վերականգնվել են 180,8 կմ ընդհանուր երկարությամբ կենսական նշանակության ճանապարհահատվածներ։ Բոլոր ճանապարհները 2020թ դեկտեմբերի 30-ի դրությամբ հիմնանորոգվել և ավարտվել են, ուստի առաջարկում ենք 2021թ պետական բյուջեում  ԿՆՃՑԲ ԼՖ ծրագրի (1049) 21003 «Շենքերի և շինությունների կապիտալ վերանորոգում» միջոցառման համար առկա 110,288.2 հազար ՀՀ դրամ գումարը հատկացնել ԿՆՃՑԲ ԼՖ 2 ծրագրի (1049) 21013 «Շենքերի և շինությունների կապիտալ վերանորոգում» միջոցառմանը:
Մ6 ԱԶԲ-ի մասով Վանաձոր-Ալավերդի-Վրաստանի սահման միջպետական նշանակության ճանապարհի վերանորոգման համար 2017թվականին կնքվել են թվով երեք կապալառուների հետ շինարարական պայմանագրեր՝ ընդամենը 14,760,720.4 հազար ՀՀ դրամ գումարի չափով փոփոխված արժեքով: 2021թվականի ապրիլի 30-ի դրությամբ փաստացի վճարումները կազմել են 7,848,146.2 հազար ՀՀ դրամ: Վարկի ավարտման ժամկետ է սահմանված 2021թ դեկտեմբեր ամիսը: Տրանշ 2 Ծրագրով շինարարական աշխատանքների համար մրցույթը նախատեսվում է մեկնարկել օգոստոս ամսին: Միաժամանակ Տրանշ 3 ԵՆԲ վարկային Ծրագրով համաձայն շինարարարի ժամանակացույցի կատարողականները նախատեսվում են ներկայացվել չորրորդ եռամսյակում: Հաշվի առնելով վերանայված ժամանակացույցերը և պլանավորումը, նպատակահարմար ենք գտել նախատեսված միջոցները վերաբաշխել է Մ6 ԱԶԲ Ծրագրի 21004 միջոցառման համար: 

3. Կարգավորման նպատակը
Նախագծի ընդունման արդյունքում առավել արդյունավետ կօգտագործվի վարկային և համաֆինանսավորման միջոցները՝ ապահովելով ժամանակին և անհրաժեշտ որակով հիմնանորոգված կենսական նշանակության ճանապարհային ցանց:

4. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է «Ճանապարհային դեպարտամենտ» ՊՈԱԿ-ի կողմից:


5. Ակնկալվող արդյունքը
   Հիմնանորոգված Կենսական նշանակության ճանապարհային ցանցի ապահովում:


6. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 


